
I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Ogasun eta Finantza Saila

Ogasun eta Finantzen foru diputatuaren 1582/2021 FORU AGINDUA, iraila-
ren 24koa. Honen bidez, sozietateen gaineko zergaren zergadunen eragiketa 
ekonomikoen erregistro-liburua Bizkaiko Foru Aldundiaren egoitza elektro-
nikoaren bidez egiteko zehaztapen arauemaileak eta teknikoak arautzen dira, 
kontabilitateko mugimenduen kapituluaren kasuan izan ezik.

Uztailaren 15eko 5/2020 Foru Arauaren bidez, ekonomia-jardueren etekinak kontro-
latzeko sistema integral bat eta tributu-betebeharrak betetzen laguntzeko neurriak ezar-
tzen dira. Horretarako, aldatu egin dira Sozietateen gaineko Zergari buruzko Foru Araua, 
Ez-egoiliarren Errentaren gaineko Zergari buruzko Foru Araua, Pertsona Fisikoen Erren-
taren gaineko Zergari buruzko Foru Araua, Ondarearen gaineko Zergari buruzko Foru 
Araua eta Bizkaiko Lurralde Historikoaren Zergei buruzko Foru Arau Orokorra. Hala, 
bada, 5/2020 Foru Araua onartuta, Bizkaian aurrerapen kualitatibo bat egin da BATUZ 
izeneko estrategia integralaren inplementazioan, zeinaren bidez jarduera ekonomikoak 
egiten dituzten pertsona edo entitate guztien tributazioa kontrolatzen baita, edozein de-
larik ere eragiketen tamaina edo bolumena. Halaber, aurrerapauso bat da zergadunei 
tributu-betebeharrak betetzen laguntzeko kudeaketa-eredu berriak ezartzeko bidean.

Ondoren, 5/2020 Foru Arauaren edukia garatzeko, Bizkaiko Foru Aldundiaren irai-
laren 8ko 82/2020 Foru Dekretua onetsi da, zeinaren bidez BATUZ proiektuaren tribu-
tu-betebeharrak garatzen baitira, hauek aldatuta: Pertsona Fisikoen Errentaren gaineko 
Zergaren Araudia, Sozietateen gaineko Zergari buruzko Erregelamendua, Ez-egoiliarren 
Errentaren gaineko Zergari buruzko Erregelamendua, Bizkaiko Lurralde Historikoko zer-
ga-betebehar formalak araupetu dituen Araudia, Bizkaiko Lurralde Historikoko zergen 
kudeaketari buruzko Araudia eta Fakturazio-betebeharrei buruzko Araudia.

Sozietateen gaineko zergaren zergadunei dagokienez, uztailaren 15eko 5/2020 Foru 
Arauaren bidez, parekatu egin dira informazio-betebeharrak jarduera ekonomikoak egi-
ten dituzten pertsona guztientzat (fisikoak zein juridikoak); izan ere, pertsona juridikoen 
kasuan, eragiketa ekonomikoen erregistro-liburu bat egin behar dutela ezarri da (So-
zietateen gaineko Zergari buruzko Foru Arauaren 122 ter artikulua). Oro bat xedatu da 
betebehar hori Bizkaiko Foru Aldundiaren egoitza elektronikoaren bidez bete behar dela, 
horrez gainera, erregistro-liburua zer kapituluk osatzen duten zehaztu da, eta betebehar 
horren gainerako elementuen zehaztapena geroago egingo den erregelamenduzko ga-
rapenerako utzi da.

Halaber, zehaztu da ezen, erregistro-liburuko faktura eginen kapituluan, sinadura 
elektronikoa duten fitxategi informatikoak erregistratuko direla, fakturazioa TicketBAI sis-
temaren bidez egiteko betebeharrari dagozkionak.

Bestalde, sozietateen gaineko zergaren zergadunen eragiketa ekonomikoen erregis-
tro-liburuaren erregelamenduzko garapena Sozietateen gaineko Zergari buruzko Erre-
gelamenduaren 47 ter artikuluan zehaztuta dago, bai eta Bizkaiko Lurralde Historikoko 
zerga betebehar formalak araupetzen dituen Araudiaren 39 undecies–39 novodecies 
bitarteko artikuluetan ere.

Zehazki, Bizkaiko Lurralde Historikoko zerga betebehar formalak araupetzen dituen 
Araudiaren 39 undecies artikuluak ezarritakoaren arabera, eragiketa ekonomikoen erre-
gistro-liburua Bizkaiko Foru Aldundiaren egoitza elektronikoaren bidez egin beharko 
da, hura osatzen duten erregistroak modu elektronikoan emanez; erregistro-liburu hori 
osatzen duten idatz-oharren emate elektronikoa, berriz, fitxategien truke elektroniko au-
tomatikoaren bidez gauzatuko da, edo, hala badagokio, dagozkion formulario elektroni-
koen bidez. Hori guztia bat etorriko da Ogasun eta Finantzen foru-diputatuak onetsiko 
dituen zehaztapen tekniko eta funtzionalekin.

Aurrekoa gorabehera, kontuan hartuta zelako baldintza eta zehaztapen tekniko eta fun-
tzional bereziak aplikatu behar diren kontabilitateko mugimenduen kapituluan (Bizkaiko 
Lurralde Historikoko zerga betebehar formalak araupetzen dituen Araudiaren 39 novode-
cies artikuluan ezarria), zeinaren edukia sozietateen gaineko zergaren zergaldia itxi ondo-
rengo lau hilabeteetan aurkeztu beharko baita fitxategi informatiko baten bidez, komeni da 
kapitulu horren arautzea beste foru-agindu independente batean onestea. Beraz, kapitulu 
hori egiteko eta aurkezteko arauak ez daude foru-agindu honetan arauturik.

Bestalde, adierazi behar da ezen balio erantsiaren gaineko zergari dagozkion erre-
gistro-liburuak fakturazio-erregistroak elektronikoki emanez –hau da, Informazioaren 
Berehalako Horniduran (SII) oinarritutako sistemaren bidez— egiteko betebeharra oro 
bat betetzat joko dela eragiketa ekonomikoen erregistro-liburuak eginez. Hori hirugarren 
batzuekin egindako eragiketen urteko aitorpena (347 eredua) aurkezteko betebeharrari 
dagokionez ere aplikatuko da.

Azaldutakoa dela bide, eta arestian aipatutako 39 undecies artikuluaren edukian oi-
narriturik, foru-agindu honen bidez, arautu egin dira sozietateen gaineko zergaren zer-
gadunen eragiketa ekonomikoen erregistro-liburua Bizkaiko Foru Aldundiaren egoitza 
elektronikoaren bidez egiteko zehaztapen arauemaileak eta teknikoak, lehen adierazita-
ko salbuespenarekin (kontabilitateko mugimenduen kapitulua),.

Edukiari dagokionez, foru-agindu honek, batetik, zehaztu du zer zergapekok aur-
keztu beharko duten sozietateen gaineko zergaren zergadunen eragiketa ekonomikoen 
erregistro-liburua, eta, bestetik, erregistro-liburu hori Bizkaiko Foru Aldundiaren egoitza 
elektronikoaren bidez egiteko betebeharra ezarri du.

Ondoren ezarri du betebehar hori ordezkari bidez bete ahal izango dela, eta eutsi 
egin dio Pertsona fisikoen eragiketa ekonomikoen erregistro-liburuak Bizkaiko Foru Al-
dundiaren egoitza elektronikoaren bidez egiteko zehaztapen arauemaileak eta teknikoak 
arautzen dituen Ogasun eta Finantzen foru diputatuaren Foru Aginduan xedatutarkoari, 
2. artikuluaren 4. apartatuan ezarritako gaikuntza espezifikoa lortzeko.

Idatzoharrak elektronikoki emateko prozedurari dagokionez, bi modu egongo dira: 
bai fitxategi informatikoen truke automatikoaren bidez –Bizkaiko Foru Aldundiaren sarre-
ra-zerbitzua erabiliz–, bai web-formularioak erabiliz. Sistema horiek biak gaituta daude 
Bizkaiko Foru Aldundiaren egoitza elektronikoan.

Aurreko paragrafoan aipatutako fitxategi informatikoen formatua eta diseinua direla 
eta, fitxategien edukia zehazten duten erregistro-eremuetara egokitu beharko dira (ere-
mu horiek foru-agindu honen eranskinean jaso dira), eta Bizkaiko Foru Aldundiaren egoi-
tza elektronikoan jasota daudenak erabili beharko dira.

Horrez gainera, lehen xedapen gehigarriak jaso du indarrean iraungo dutela hiruga-
rren batzuen ordezkari moduan fakturazio-erregistroak elektronikoki emateko gaikuntzek 
(eskatzaileen ezaugarri bereziengatik onartuak, eta Balio Erantsiaren gaineko Zerga-
ren erregistro-liburuak Bizkaiko Foru Aldundiaren egoitza elektronikoaren bidez egiteko 
zehaztapen normatibo eta teknikoak arautzen dituen Ogasun eta Finantzen foru dipu-
tatuaren abenduaren 15eko 2232/2017 Foru Aginduaren 6.1 artikuluan xedatutakoan 
oinarriturik emanak).

Horrez gainera, hileko itzulketaren erregistroari buruzko ahalik eta informazio zehatze-
na lortzeko –balio erantsiaren gaineko zergaren subjektu pasiboen esku autolikidazio-zi-
rriborroak jartzeko–, foru-agindu honen bigarren xedapen gehigarriaren bidez, aldatu egin 
dira erregistroan inskribatzeko eskaerak aurkezteko epea eta bertan baja hartzeko eskae-
rak aurkeztekoa; ondorioz, jarduketa biak ondorioak sortu behar dituzten urtearen aurreko 
urteko abenduan zehar egingo dira. Hileko itzulketaren erregistroko inskripzioa, berriz, on-
dorioak sortu behar dituen urteko urtarrilaren 1etik aurrera egingo da.

Hori dela bide, Bizkaiko Lurralde Historikoko Foru Erakundeen Hautapen, Antolaketa, 
Araubide eta Jardunbideari buruzko 1987ko otsailaren 13ko 3/1987 Foru Arauaren 39.i) 
artikuluak emandako ahalmena erabiliz, hau

XEDATZEN DUT:

1. artikulua.—�Sozietateen gaineko zergaren zergadunen eragiketa ekonomikoen 
erregistro-liburua Bizkaiko Foru Aldundiaren egoitza elektronikoa-
ren bidez egiteko betebeharra, kontabilitateko mugimenduen kapitu-
luaren kasuan izan ezik

1.	 Eragiketa ekonomikoen erregistro-liburua egitera behartuta dauden sozietateen 
gaineko zergaren zergadunak Sozietateen gaineko Zergari buruzko Erregelamenduaren 
47 ter artikuluan ezarritakoak dira, bai eta Bizkaiko Lurralde Historikoko zerga betebehar 
formalak araupetzen dituen Araudiaren 39 bis artikuluan ezarritakoak ere.

2.	 Sozietateen gaineko zergaren zergadunen eragiketa ekonomikoen erregistro-li-
buruaren edukia, berriz, Bizkaiko Lurralde Historikoko zerga betebehar formalak araupe-
tzen dituen Araudiaren 39 duodecies, 39 terdecies, 39 quaterdecies, 39 quinquiesdecies 
eta 39 sexiesdecies artikuluetan ezarritakoa izango da.

3.	 Eragiketa ekonomikoen erregistro-liburua Bizkaiko Foru Aldundiaren egoitza 
elektronikoaren bidez egingo da, Bizkaiko Lurralde Historikoko zerga-betebehar forma-
lak araupetu dituen Araudian eta foru-dekretu honetan xedatutakoaren arabera.

4.	 Agiri, ondasun eta eragiketen kategoriari buruzko informazioa eta balio erantsia-
ren gaineko zergaren araubide-motei buruzkoa foru-agindu honen eranskinean definitu-
tako gakoen arabera emango da.

5.	 Aurreko 2. apartatuan adierazitako 39 duodecies, 39 terdecies, 39 quaterdecies, 
39 quinquiesdecies eta 39 sexiesdecies artikuluetan jasotako informazioa foru-agindu 
honen 4. artikuluan aipatutako fitxategi informatikoen formatua eta diseinua kontuan har-
tuta eman beharko da, Bizkaiko Lurralde Historikoko zerga-betebehar formalak araupetu 
dituen Araudiaren 39 septiesdecies eta 39 octiesdecies artikuluetan ezarritako epeetan, 
eta 3. artikuluan ezarritako prozeduraren arabera.

2. artikulua.—�Eragiketa ekonomikoen erregistro-liburua osatzen duten idatzoha-
rrak elektronikoki emateko baldintza orokorrak

1.	 Sozietateen gaineko zergaren zergadunen eragiketa ekonomikoen erregistro-li-
burua Bizkaiko Foru Aldundiaren egoitza elektronikoaren bidez egiteko, hura osatzen 
duten idatzoharrak elektronikoki eman beharko dira.

2.	 Zergadunak berak legezko ordezkariaren bidez eman ahal izango ditu, elektro-
nikoki, idatzohar horiek, Internet bidez, edo haren ordezkari diharduen hirugarren batek, 
Bizkaiko Lurralde Historikoaren Zergei buruzko 2005eko martxoaren 10eko 2/2005 Foru 
Arauaren 45. artikuluan xedatutakoaren arabera.

3.	 Bereziki, onartutako entitateetako edo elkarteetako bazkide edo kide diren elkar-
gokide profesionalek, baldin eta hirugarren batzuen izenean Bizkaiko Foru Aldundiaren 
egoitza elektronikoa erabiltzeko baimena ematen duten hitzarmenak edo itunak sinatu 
badituzte Ogasun eta Finantza Sailarekin (Bizkaiko Lurralde Historikoko zergen kudea-
ketari buruzko Araudiaren 71.7 artikuluan ezarritakoarekin bat), orduan, jarduketak egin 
ahal izango dituzte beren ordezkatuen eragiketa ekonomikoen erregistro-liburuko ida-
tzoharren emate elektronikoari dagokionez, kudeaketa-araudi horren 69 bis artikuluan 
ezarritakoaren arabera ordezkatuek eman dizkieten ahalmenekin bat.

4.	 Halaber, Ogasun eta Finantza Sailak gaikuntza eman ahal izango die hala es-
katzen duten pertsona edo entitateei, hirugarren batzuen ordezkari gisa Bizkaiko sa-
rrera-zerbitzuaren bidez jarduera ekonomikoen erregistro-liburuko idatzoharrak elektro-
nikoki emateko, Pertsona fisikoen eragiketa ekonomikoen erregistro-liburuak Bizkaiko 
Foru Aldundiaren egoitza elektronikoaren bidez egiteko zehaztapen arauemaileak eta 
teknikoak arautzen dituen Ogasun eta Finantzen foru diputatuaren Foru Aginduaren 2. 
artikuluaren 4. apartatuan xedatutakoarekin bat.

5.	 Eragiketa ekonomikoen erregistro-liburuko idatzoharrak elektronikoki emateko, 
baldintza hauek bete beharko dira:

a) 	� Erregistro-liburua egitera behartuta dagoenak identifikazio fiskaleko zenbakia 
izan beharko du (IFZ) eta, idatzoharrak eman aurretik, identifikatuta egon, Bizkai-
ko Lurralde Historikoko zerga-betebehar formalak araupetzen dituen Araudiaren 
4.etik 9.era bitarteko artikuluetan aipatzen den zergapekoen zentsuan.

b)	� Erregistro-liburua egitera behartuta dagoenak Bizkaiko Foru Aldundiak horreta-
rako onartuta duen identifikazio eta sinadura elektronikoko sistemetako edozein 
erabili ahal izango du idatzoharrak emateko.

Ordezkari batek elektronikoki ematen baditu idatzoharrak, ordezkariak eduki beharko 
du onartutako identifikazio eta sinadura elektronikoko sistema.

Halaber, erregistro-liburua egitera behartuta dagoena Foru Ogasun eta Finantzen 
foru diputatuaren irailaren 9ko 1482/2020 Foru Aginduaren III. eranskineko 4.1 apar-
tatuan ezarritako gailuaren ziurtagiriaren bidez identifikatuz eman ahal izango dira ida-
tzoharrak; foru-agindu horren bidez, software bermatzailearen zehaztapen arauemaile 
eta teknikoak eta software bermatzailearen erregistroan alta emateko adierazpena arau-
tzen dira. Horretarako, idatzoharrak eman aurretik, aipatutako erregistro-liburua egitera 
behartuta dagoenak edo haren ordezkari arituko den hirugarren batek Zerga-administra-
zioari jakinarazi beharko dizkio, Bizkaiko Foru Aldundiaren egoitza elektronikoan haren 
esku jarriko den formularioaren bidez, gailuaren ziurtagiriaren identifikazio-datu hauek:

a)	� Ziurtagiria eman duen entitatearen identifikazioa.
b)	� Ziurtagiriaren serie-zenbakia.

3. artikulua.—Idatzoharrrak elektronikoki emateko prozedura
1.	 Sozietateen gaineko zergaren zergadunen eragiketa ekonomikoen erregistro-li-

burua (foru-agindu honen 1. artikuluan aipatua) osatzen duten idatzoharrak Bizkaiko 
Foru Aldundiaren egoitza elektronikoaren bidez elektronikoki emateko, bi bide hauek 
egongo dira:

a)	� Bizkaiko Foru Aldundiaren sarrera-zerbitzuaren bidez egindako fitxategi informa-
tikoen truke automatikoaren bitartez, foru-agindu honen eranskinean definitutako 
zehaztapen teknikoekin bat eta unean-unean Bizkaiko Foru Aldundiaren web-
orrian argitaratuko direnekin bat etorrita.

b)	� Web-formularioak erabiliz. Kasu honetan, idatzoharrak ematea banaka egingo da.
Sistema horiek biak gaituta egongo dira Bizkaiko Foru Aldundiaren egoitza elektro-

nikoan.
2.	 Bizkaiko Foru Aldundiaren sarrera-zerbitzuaren bidez egindako fitxategi informa-

tikoen truke automatikoaren bitartez (aurreko 1 apartatuaren a) letran aipatua) jasotako 
idatzoharrak jasotzen diren unean, sarrera-zerbitzu horrek informazio hau bidaliko du 
fitxategiaren prozesamenduaren emaitzaren arabera :

a)	� Sarrera-zerbitzuak jasotako fitxategi informatikoari emandako identifikazio-kode 
bakarra.

b)	� Jasotze-data eta -ordua.
c)	� Fitxategia aurkeztu duen pertsonaren edo entitatearen identifikazio fiskaleko 

zenbakia (IFZ).
d)	� Fitxategia prozesatzearen emaitza, balio hauetako bat adierazita: zuzena, par-

tzialki zuzena edo okerra.
	�	� Fitxategi okerrak ez dira erregistratuko Bizkaiko Foru Aldundiaren sistema infor-

matikoan; behin okerrak zuzenduta birbidali beharko dira, erregistro-betebeharra 
ez baita betetzat joko harik eta zuzenketa bidali arte.

e)	� Jasotako fitxategiaren barruko idatzoharretako bakoitza prozesatzearen emai-
tza, balio hauetako bat adierazita: zuzena, okerrekin onartua edo okerra. Okerrik 
badago, aurkitutako okerraren kodearen berri emango da.

Idatzoharra prozesatzearen emaitza «okerrekin onartua» bada, beharrezko diren zu-
zenketak egin beharko dira, eta egindako idatzoharra aldatu.

Idatzoharra prozesatzearen emaitza «okerra» bada, beharrezko diren zuzenketak 
egin beharko dira, eta idatzoharra berriro bidali, idatzoharra ez baita egindakotzat joko 
harik eta zuzenketa igorri arte.

4. artikulua.—Fitxategi informatikoen formatua eta diseinua
Egoitza elektronikoaren bidez egiten diren erregistro-liburuetako idatzoharrak elek-

tronikoki emateko erabiltzen diren fitxategi informatikoak haien edukia zehazteko fo-
ru-agindu honen eranskinean agertzen diren erregistro-eremuetara egokituko dira, eta 
Bizkaiko Foru Aldundiaren egoitza elektronikoan jasota dauden formatua eta diseinua 
izan beharko dute.

XEDAPEN GEHIGARRIAK

Lehen Xedapen Gehigarria.—�Balio erantsiaren gaineko zergaren erregistro-libu-
ruak Bizkaiko Foru Aldundiaren egoitza elektroni-
koaren bidez egiteko gaikuntzen indarraldia

Ogasun eta Finantzen foru diputatuaren abenduaren 15eko 2232/2017 Foru Agin-
duaren 6. artikuluaren 1. apartatuaren azken paragrafoan ezarritakoa dela bide eman-
dako gehikuntzek indarrean iraungo dute (foru-agindu horren bidez, Balio Erantsiaren 
gaineko Zergaren erregistro-liburuak Bizkaiko Foru Aldundiaren egoitza elektronikoaren 
bidez egiteko zehaztapen normatibo eta teknikoak arautzen dira), eta baliozkotasuna 
izango dute foru-agindu honen 4. artikuluaren 2. apartatuan xedatutakoa betetzeko.

Bigarren Xedapen Gehigarria.—�Aldatzea 124/2009 Foru Agindua, urtarrilaren 
13koa, Balio Erantsiaren gaineko Zergaren hileko 
itzulketen erregistroa arautu duena

Beherago adierazitako aldaketak egiten dira Balio Erantsiaren gaineko Zergaren hile-
ko itzulketen erregistroa arautu duen urtarrilaren 13ko 124/2009 Foru Aginduan, zeinak 
aplikatuko baitzaizkie 2022ko urtarrilaren 1etik aurrera ondorioak sortuko dituzten balio 
erantsiaren gaineko zergaren hileko itzulketaren erregistroan inskribatzeko edo boron-
datez baja hartzeko eskabideei. Hona aldaketak:

Bat.	 Berridatzi egiten da 3. artikuluko lehenengo paragrafoa; honela geratzen da 
idatzita:

�«Erregistroan inskribatzeko eskaerak ondorioak sortu behar dituzten urtearen aurre-
ko urteko abenduan aurkeztuko dira. Erregistroko inskripzioak eskaera egin eta hu-
rrengo urteko urtarrilaren 1etik aurrera izango ditu ondorioak.»
Bi.	 Berridatzi egiten da 6. artikuluko bigarren paragrafoa; honela geratzen da ida-

tzita:
�«Erregistroan borondatez baja hartzeko eskaerak ondorioak sortu behar dituzten ur-
tearen aurreko urteko abenduan aurkeztuko dira.»

AZKEN XEDAPENA

Azken Xedapen Bakarra.—Indarrean jartzea
Foru-agindu hau Bizkaiko Aldizkari Ofizialean argitaratu eta hurrengo egunean jarriko 

da indarrean.
Bilbon, 2021eko irailaren 24an.

Ogasun eta Finantzen foru diputatua,
JOSÉ MARÍA IRUARRIZAGA ARTARAZ

I. ERANSKINA. ERAGIKETA EKONOMIKOEN ERREGISTRO- 
LIBURUAREN EGITURA ETA BALIOZKOTZEAK 

 

I. ALTARI ETA ALDAKETARI BURUZKO FITXATEGIEN ERREGISTRO-EREMUAK 
ETA ZEHAZTAPEN FUNTZIONALAK 

 
 

 
 
Legenda 

Gorria = Nahitaezko eremua 

Beltza = Aukerako eremua 

 Hautaketa eremua 

 
 

Eman beharreko informazioa jarraian aipatzen diren eragiketa ekonomikoen erregistro-li- 
buruko kapitulu edo azpikapituluren bati lotuta bidaliko da. 

 
A ) Emandako fakturen kapitulua. 

— Software bermatzailea erabiliz emandako fakturen azpikapitulua. 

— Software bermatzailerik gabe emandako fakturen azpikapitulua. 

B ) Jasotako fakturen kapitulua. 

C ) Inbertsio-ondasunen kapitulua. 

D ) Batasunaren barruko eragiketa jakin batzuen kapitulua. 

E ) Tributu-eragina duen bestelako informazioari buruzko kapitulua. 
 

Jarraian, Bizkaiko Foru Aldundiaren egoitza elektronikoaren bidez eramandako eragiketa 
ekonomikoen erregistro-liburuaren edukia zehazten duten alta- eta aldaketa-eragiketetarako 
fitxategi informatikoetan jasotako erregistro-eremuetako bakoitzaren deskripzioa biltzen da. 

 
Erregistroen deuseztapena egiteko eragiketetan, deuseztapenetarako berezia den fitxategi 
informatiko baten bidez egingo da eskaera. Fitxategi horren goiburua beste batzuen goiburu 
bera da, eta zerrenda bat jasoko du non bidalketa berean deuseztatu nahi diren faktura guz- 
tien zerrenda bilduko den, identifikatuta. Fitxategi horien zehaztapenak Bizkaiko Foru Aldun- 
diaren web orrian argitaratuko dira. 

II. BAIMENDUTAKO GAKOAK ETA BALIOAK 
 

Eragiketa ekonomikoen erregistro-liburuaren gakoak eta balio orokorrak 
 
 

LC1  Eredua 
 

Balioak Azalpena 

240 Eragiketa ekonomikoen erregistro-liburua, pertsona juridikoak 

 
 

LC2  Kapitulua 
 

Balioak Azalpena 

1 Emandako fakturak 

2 Jasotako fakturak 

3 Inbertsio-ondasunak 

4 Batasunaren barruko eragiketa jakin batzuk 

5 Kutxa-irizpidea 

6 Tributu-eragina duen bestelako informazioa 

 
 

LC3  Azpikapitulua 
 

Balioak Azalpena 

1.1 Software bermatzailea erabiliz emandako fakturak 

1.2 Software bermatzailerik gabe emandako fakturak 

4.1 Batasunaren barruko transferentziak, peritu-txostenak eta bestelako lanak 

4.2 Kontsignako ondasunen salmentak 

5.1 Kobrantzak 

5.2 Ordainketak 

6.1 Eskudirutan emandako 6.000 eurotik gorako zenbatekoak 

6.2 Aseguru-eragiketak 

6.3 Bidaia-agentziak 

 
 

LC4  Eragiketa 
 

Balioak Azalpena 

A00 Alta 

M00 Aldaketa 

A01 Bidaiarien araubideko itzulketaren alta 

M01 Bidaiarien araubideko itzulketa aldatzea 

 
 

LC0  Bertsioa 
 

Balioak Azalpena 

1.0 Erabilitako eskemaren oraingo bertsioa 

Zerrenda motako esparruetan baimendutako gakoak eta balioak 
 
 

L1  Herrialdearen kodea 
 

 
L2  Egoitza herrialdeko identifikazio motak 

 

Balioak Azalpena 

02 IFZ BEZ 
03 Pasaportea 
04 Egoitza dagoen herrialdeak edo lurraldeak emandako nortasun agiri ofiziala 
05 Egoitza ziurtagiria 
06 Beste frogagiri bat 

 
 

L3  Hainbat hartzaile 
 

Balioak Azalpena 

S Bai 
N Ez 

 
 

L4  Hirugarren batek edo hartzaileak emandako faktura 
 

Balioak Azalpena 

N Igorleak berak emandako faktura 
T Hirugarren batek egindako faktura 
D Eragiketaren hartzaileak emandako faktura 

 
 

L5  Faktura erraztua 
 

Balioak Azalpena 

S Bai 
N Ez 

 
 

L6  Faktura erraztuaren ordez emandako faktura 
 

Balioak Azalpena 

S Bai 
N Ez 

 
 

L7  Zuzentzeko fakturaren kodea 
 

Balioak Azalpena 

R1 Faktura zuzentzailea: zuzenbidean oinarritutako akatsa eta BEZaren Foru Arauaren 80. 
artikuluko Bat, Bi eta Sei 

R2 Faktura zuzentzailea: BEZari buruzko Foru Arauko 80. artikuluko Hiru 
R3 Faktura zuzentzailea: BEZari buruzko Foru Arauko 80. artikuluko Lau 
R4 Faktura zuzentzailea: Gainerakoak 
R5 Faktura zuzentzailea faktura erraztuetan 

Indarrean dauden herrialde eta lurraldeen kodeen zerrendaren arabera jakinaraziko da 

L8  Faktura zuzentzaile mota 
 

Balioak Azalpena 

S Ordezkatzeagatiko faktura zuzentzailea 

I Ezberdintasunengatiko faktura zuzentzailea 
 

L9  BEZaren araudi bereziaren gakoa eta zerga-eragina duten eragiketak  

L9.1  BEZaren araubide bereziaren gakoa eta zerga-eragina duten eragiketak 
Eragiketa Ekonomikoen Erregistro Liburuko sarreren eta jaulkitako fakturen kapituluan 

 

Balioak Azalpena 

01 Erregimen orokorreko eragiketa eta hurrengo balioetan jaso gabe dagoen beste edozein 
kasu 

02 Esportazioa 

03 Erabilitako ondasunen, arte objektuen, zaharkinen eta bilduma objektuen araudi berezia 
aplikatzen zaien eragiketak 

04 Inbertsio urrearen araubide berezia 

05 Bidaia-agentzien araubide berezia 

06 BEZeko erakundeen multzoaren araudi berezia (maila aurreratua) 

07 Kutxa-irizpidearen araubide berezia 

08 Ekoizpen, Zerbitzu eta Inportazioaren gaineko Zergari / Kanarietako Zeharkako Zerga 
Orokorrari lotutako eragiketak 

09 Besteren izenean eta kontura ari diren bidai agentziek egindako zerbitzuen fakturazioa 
(Fakturazio Araudiko 3. xedapen gehigarria) 

 
 

10 

Hirugarrenen kontura kobratzea ordainsari profesionalak edo jabetza industrialetik 
eratorritako eskubideak, egilearenak edo bazkideen, bazkideen edo elkargokideen kontura 
kobratzeko eginkizun horiek betetzen dituzten sozietate, elkarte, elkargo profesional edo 
bestelako erakundeek egindakoak 

11 Negozio lokala errentatzeko eragiketak, atxikipenari lotuak 

12 Negozio lokala errentatzeko eragiketak, atxikipenari lotu gabeak 

13 Negozio lokala errentatzeko eragiketak, atxikipenari lotuak eta lotu gabeak 

14 Hartzailea administrazio publiko bat denean ordaintzeke dauden BEZdun fakturak, obra 
ziurtagirietakoak 

15 Segidako traktuko eragiketetan ordaintzeke dagoen BEZdun faktura 

17 
BEZaren Foru Arauaren IX. tituluko XI. kapituluean ezarritako araubideeren bati atxikitako 
eragiketa (OSS eta IOSS) 

53 BEZaren ondorioetarako enpresari edo profesionaltzat jotzen ez diren pertsona edo 
erakundeek egindako eragiketak 

 
 

L9.2  BEZaren araubide bereziaren gakoa eta zerga-eragina duten eragiketak 
Eragiketa Ekonomikoen Erregistro Liburuko gastuen eta jasotako fakturen kapituluan 

 

Balioak Azalpena 

01 Erregimen orokorreko eragiketa eta hurrengo balioetan jaso gabe dagoen beste edozein 
kasu 

02 Nekazaritzaren, abeltzaintzaren eta arrantzaren araubide bereziari atxikitako pertsonei 
egindako erosketetan enpresaburuek konpentsazioak ordaintzeko eragiketak 

03 Erabilitako ondasunen, arte objektuen, zaharkinen eta bilduma objektuen araudi berezia 
aplikatzen zaien eragiketak 

04 Inbertsio-urrearen araubide berezia 

05 Bidaia-agentzien araubide berezia 

06 BEZeko erakundeen multzoaren araudi berezia (maila aurreratua) 

07 Kutxa-irizpidearen araubide berezia 

08 Ekoizpen, Zerbitzu eta Inportazioaren gaineko Zergari / Kanarietako Zeharkako Zerga 
Orokorrari lotutako eragiketak 

09 Elkartebarneko ondasun-eskuraketak eta zerbitzugintzak 

12 Negozio-lokala errentatzeko eragiketa 

13 Inportazio bati dagokion faktura (DUA bati lotu gabe informatua) 

 
L10  Lotutako eta salbuetsitako eragiketen salbuesteko kausa 

 

Balioak Azalpena 

E1 BEZaren Foru Arauaren 20. artikuluak salbuetsia 

E2 BEZaren Foru Arauaren 21. artikuluak salbuetsia 

E3 BEZaren Foru Arauaren 22. artikuluak salbuetsia 

E4 BEZaren Foru Arauaren 23. eta 24. artikuluek salbuetsia 

E5 BEZaren Foru Arauaren 25. artikuluak salbuetsia 

E6 Beste arrazoi bategatik salbuetsia 

 
 

L11  Salbuetsi gabeko mota 
 

Balioak Azalpena 

S1 Subjektu pasiboaren inbertsiorik gabe 

S2 Subjektu pasiboaren inbertsioarekin 

 
 

L12  Baliokidetasun errekarguko edo erregimen erraztuko eragiketa 
 

Balioak Azalpena 

S Bai 

N Ez 

 
 

L13  Ez lotzearen arrazoia 
 

Balioak Azalpena 

OT BEZaren Foru Arauaren 7. artikuluak lotu gabea 
Lotu gabeko beste kasu batzuk 

RL Lokalizazio arauengatik lotu gabe 

 
 

L14  Laburpen-idazpena 
 

Balioak Azalpena 

S Bai 

N Ez 

L15  Higiezinaren kokapena 
 

Balioak Azalpena 

1 Espainian (EAE eta Nafarroa salbu) kokatutako katastro erreferentzia duen higiezina 

2 Katastroko erreferentzia/zenbaki finkoa duen higiezina, Euskal Autonomia Erkidegoan edo 
Nafarroako Foru Komunitatean kokatua 

3 Higiezina, aurreko edozein egoeratan, baina katastroko erreferentziarik eta zenbaki finkorik 
gabe 

4 Atzerrian dagoen higiezina 

 
 

L16  Kupoia 
 

Balioak Azalpena 

S Bai 

N Ez 

 
 

L17  Fakturazioa (Bizkaiko Foru Aldundiaren urtarrilaren 22ko 4/2013 Foru 
Dekretuaren bidez onartutako fakturazio-betebeharrak arautzen dituen 
Erregelamenduaren 2. eta 5. xedapen gehigarriak) 

 

Balioak Azalpena 

S Bai 

N Ez 
 
 

L18  Faktura-mota 
 

Balioak Azalpena 

F1 Hartzailea identifikatzen duen faktura 

F2 Hartzailea identifikatzen ez duen faktura 

F3 Faktura sinplifikatuen eta aurretik deklaratutakoen ordez jaulkitako faktura 

F4 Fakturen laburpen-idazpena 

F5 DUA bidezko inportazioak 

F6 Beste egiaztagiri batzuk 

LC Aduanak - Likidazio osagarria 

 
 

L19  Ondasun arrunten, gastuen eta inbertsio-ondasunen erosketa 
 

Balioak Azalpena 

C Ondasun arrunten erosketa 

G Gastuak 

I Inbertsio-ondasunen eskuraketa 

 
 

L20  Subjektu pasiboaren inbertsioa 
 

Balioak Azalpena 

S Bai 

N Ez 

L21  Kobrantza edo ordainketa bidea 
 

Balioak Azalpena 

01 Transferentzia 
02 Txeke 

03 Ez da kobratzen/ordaintzen (sortzapenaren muga-data/nahitaezko sortzapena 
hartzekodunen konkurtsoan) 

04 Kobratzeko edo ordaintzeko beste modu batzuk 
05 Bankuko helbideratzea 

 
 

L22  Herrialdearen kodea 
 

Balioak Azalpena 

DE Alemania 
AT Austria 
BE Belgika 
BG Bulgaria 
CZ Txekiar Errepublika 
CY Zipre 
HR Kroacia 
DK Danimarka 
SK Eslovakia 
SI Eslovenia 
ES Espainia 
EE Estonia 
FI Finlandia 
FR Frantzia 
GR Grezia 
HU Hungaria 
IE Irlanda 
IT Italia 
LV Letonia 
LT Lituania 
LU Luxenburgo 
MT Malta 
NL Herbehereak 
PL Polonia 
PT Portugal 

GB (*) Erresuma Batua 
RO Errumania 
SE Suedia 

(*) Britainia Handiko eta Ipar Irlandako Erresuma Batua Europar Batasunetik kentzeari buruzko Akordioa 
aplikatzeko baldintzen araberako identifikazioa eta erabilera. 

 
 

L23  Batasun barruko eragiketa mota 
 

Balioak Azalpena 

A BEZari buruzko Foru Arauaren 70.Bat.7.b) artikuluan aipatutako peritu-txostenak edo lanak 
egiteko ondasunak bidaltzea edo jasotzea 

 
B 

Ondasun-transferentziak eta Europar Batasunaren barruko ondasun-eskurapenak (BEZari 
buruzko Foru Arauaren 9.3 eta 16.2 artikuluak), bi kasuetan BEZari buruzko Foru Arauaren 9.3 
artikuluaren e), f) eta g) letrei dagozkien salbuespenetan jasotakoak barne 

L24  Europar Batasunaren barruko aitortuaren gakoa 
 

Balioak Azalpena 

D Hartzailea 

R Bidaltzailea 

 
 

L25  Aitortzailearen gakoa 
 

Balioak Azalpena 

V Saltzailea 

A Eskuratzailea 

 
 

L26  Aldia 
 

Balioak Azalpena 

01 Urtarrila 
02 Otsaila 
03 Martxoa 
04 Apirila 
05 Maiatza 
06 Ekaina 
07 Uztaila 
08 Abuztua 
09 Iraila 
10 Urria 
11 Azaroa 
12 Abendua 
0A Urtekoa 
1T 1 Hiruhilekoa 
2T 2. Hiruhilekoa 
3T 3. Hiruhilekoa 
4T 4. Hiruhilekoa 

 
 

L27  Kontsignako salmentarako eragiketa mota 
 

Balioak Azalpena 

01 Igorpena 
02 Hasierako hartzailea ordeztea 
03 Hasierako hartzaileari edo ordezkoari ematea 
04 Hasierako hartzailea edo ordezkoa ez den beste bati entregatzea 
05 Beste herrialde batera bidaltzea 
06 Suntsiketa, galera, lapurreta 
07 Zerga aplikatzen den lurraldera itzultzea 12 hilabeteko epean 
08 12 hilabeteko epea igarotzea hasierako hartzaileak edo ordezkoak eskuratu gabe 
09 Harrera 
10 Eskuraketa 
11 Saltzaileak ondasunak kentzea 
12 Suntsitzea edo desagertzea 

L28  Eragiketa-gakoa 
 

Balioak Azalpena 

A Ordaindutako 3.005,06 eurotik gorako kalte-ordainak edo prestazioak 

B Jasotako 3.005,06 eurotik gorako primak edo kontraprestazioak 

